
姚本輝呢次日賽派出唔少實
力馬上陣，如「包裝騎士」、
「踏雪無痕」同埋「馬狀
元」，賽前殺聲震天，不過以
上述三駒嘅動態，「踏雪無
痕」係最值得優先留意嘅馬。
話說上月底，姚廄舉行季前拜
神儀式，獲倉主邀請出席嘅馬

主同騎師，最深刻係「踏雪無痕」馬主
同黎海榮呢對，兩人喺馬房雞啄唔
斷，話題當然離唔開「踏雪無痕」。今
季第一炮安排隻馬跑最拿手千四米，更
獲排二檔之利，可以話天助其成。
排位日即今周一下午，黎海榮兩點零

鐘經已出現喺姚廄，呢個時候，練馬師
及副練當然喺度，原來馬房經已安排咗
三隻馬喺地堂加課踱步，呢三隻馬，第
一隻係「踏雪無痕」，另兩隻係「包裝
騎士」談樹文及「馬狀元」梁家俊，由
於黎海榮早到，呢三隻馬被安排三點鐘
始喺地堂拍踱，將近三點鐘，先至見另
外兩位騎者到場，但黎海榮經已急不及

待，騎「踏雪無痕」出地堂，整個過程，「踏
雪無痕」谷起雞公頸，馬身起晒梅花點，顯然
呢個暑假幕後經已作過一番催谷，踱畢，黎海
榮與倉主又細心睇馬身同埋馬腳，對呢隻馬嘅
態度，相信連盲嘅都睇到係有幾緊張。「踏雪
無痕」強項係跑千四米，但未必次次遇適合形
勢發揮，事關佢都係一隻黑仔馬，有時馬匹有
態，卻抽唔到好檔，
呢次抽個二檔跑，有
馬房口痕友同倉主
講，贏咗五成，事關
呢隻馬抽三檔以內跑
千四米，前後得三
次，成績係冠、亞及
季軍各一次，咁準繩
自然捧得過。

周日沙田十場泥草賽排位配搭表
彩
池
說
明

孖寶：一至十場
四重彩：一至十場
第一口孖Ｔ：三、四場
第二口孖Ｔ：六、七場
第三口孖Ｔ：九、十場
三Ｔ：四、五、六場
三寶：八至十場
六環彩：五至十場

符
號
說
明

↑較上賽高一班
↓較上賽低一班
★首次評分
◎轉廄初出
＃延遲報名加入
PC半掩防沙眼罩
BO單邊眼罩
Ｐ防沙眼罩

TT綁脷
Ｅ耳塞
CO單邊羊毛面箍
CP羊毛面箍
SR鼻箍
SB羊毛額箍
XB交叉鼻箍
CC喉托

Ｖ開縫眼罩
Ｈ頭罩
Ｂ眼罩

配備後加：
1代表初戴
2代表重戴
-代表除去

黎 海 榮

周日沙田馬場跑八草兩泥，草地
以C欄作賽，三T及六寶獎皆有多
寶累積，金額分別為千二及一百七
十萬。戲肉包括中華游樂會挑戰盃
及廣東讓賽盃，後者屬第一班千四

米賽事，上季兩賽分別
由姚廄「有得威」及東

廄「美麗大師」勝出。告東尼今屆
以「醒目名駒」及「喜蓮巨星」衛
冕廣東讓賽盃冠軍，前駒競爭力應
在後駒之上。今次日賽一大特色是
不乏隔周匆出馬，例如方廄「豪

逸」、東廄「銀影大亨」、何廄
「大行情」、呂廄「軍歌」、徐廄
「紅牡丹」等，後駒在報名延遲截
止才加入，或是幕後計準形勢，有
信 心 在 四
班 連 捷 亦
未可料。

周日在沙田編跑兩泥八草共十場日馬賽事，草地用C跑
道，上季在此跑道成績最好之練馬師是蔡約翰，有廿二場頭
馬，騎師是莫雷拉，有四十六場頭馬；泥地成績最好之練
馬師是大摩與徐雨石，各有九場頭馬，騎師是莫雷拉，有
十三場頭馬。頭場下午一時正開跑。史卓豐停賽，賴維
銘養傷，田泰安赴南韓出賽將缺陣今次本地賽，巫顯東
和莫雷拉下次停賽，蔣嘉琦延遲停賽，高伯新九月十二

日生日。三T有近千三萬元累積，六環彩有逾百萬元累積。

第五班、一○○○米（草地）。
「金飯碗」賽前曾試泥地閘有好走

勢，成熟狀態漸入佳境，自購馬初落五班
即向泥地問津，暗牌馬提防立即動食指。
「精益旅程」上季曾於此程取得亞軍，長
期有正常準備工夫，屬今場危險分子。
「超旺」首次降落五班上陣形勢有利，近
期試閘開始有走勢，進步敲冷腳。「衝鋒
友」去季曾在四班此程上名，備戰過程認
真，料可在前三名佔一席。「祥勝駿駒」
上季尾降落五班後馬房開始加強打磨，進
度漸見理想，開始要留意。

第四班、一二○○米（草地）。
「夢幻仙子」與廄侶「發盈喜」同

一貨源，上季負重磅依然硬撼「慣勝聆
聽」，反映自視甚高，四班佔利可一出即
勝。「好醒」拍賣馬上季同程同欄爆冷得
手，現今比起當時低六分，操足擺明車
馬。「心思熟慮」近兩次同程得一亞一殿
水準不弱，贏好泥閘磨利槍頭望能旗開得
勝。「駕悅」開鑼日初出嫌短直路賽先求
熱身，匆出加程跑唯一勝途是起筷時候。
「正本雄心」上季新馬班兩戰全敗即拉
倉，新轉三歲可寄望進步難以輕視。

第五班、一四○○米（草地）。
「齊齊健康」此程曾經獲取兩冠兩

位成績，此匹胡森馬房寶藏，今季轉投方
廄可望復現威力，班利馬可左右大局。
「踏雪名駒」開鑼日一出即在這個路程拚
入第三，復課保持勇態有望補中。「駕
迅」降班上陣佔形勢之利，去季唯一頭馬
便在五班此程，實屬黑馬分子。「好友
益」上季尾初落五班跑此程即獲取季軍，
遲熟馬漸入佳境可見真章。「銀影大亨」
開鑼日跑短途賽事熱身完畢，增程再來應

是其一展身手時候。
第四班、一二○○米（泥地）。
「獨具慧眼」抖暑後操練充足證明

健康情況良好，官仔馬揀泥地作首戰正合
發揮，班利勇馬有望在新季捷足先登。
「瀟洒兄弟」上季頻頻上陣減分心態濃
郁，落班贏好泥地閘應有進步表現。
「贏盡」上季兩場亞軍俱不敵超班對手，
今季贏好大閘而臨，已屆交代時。「御風
雲」本身母系為南非馬，加上曾贏過泥
閘，熱身後轉場已有贏面。「有禮」在泥
地短途搵到出路連珠炮發，四歲仔仍處虛
分階段屬牌面分子。

第四班、一四○○米（草地）。
「包裝巨星」上季在沙田及谷草兩

項途程俱跑近證明本身懷質不薄，暑後轉
四歲大熟期準備起飛，路合可食頭圍。
「情趣」自從三月份閹後復出跑三場兩度
上名，出戰四班賽搵對手可敲。「越駿
寶」七月初跑同程後上如飛已見走光，山
雨欲來之馬提防一網打盡。「駿馬翹楚」
上季煞科日在同程後追獲亞軍，遲熟馬搵
對路程屆出頭之時。「神聖火炬」開鑼日
跑完可匆匆再戰屬佳兆，健康回穩熬班底
已有權介入一戰。

第三班、一二○○米、中華游樂會
挑戰盃（草地）。「幸運日」上季

初出同程以佳速壓倒「永旺年年」取勝水
準甚高，今季試嘉年華閘輕鬆得第三已冒
勇，大可重溫好夢。「金鹿」至今四冠悉
數在田草千二米，比上勝時低十分，已有
力作出反擊戰。「院風荷」剛戰此程排
十四檔蝕位後追得第五，開氣後有番好形
勢可威脅。「旅遊智者」上仗同程後上得
第三首度上名，備戰十足結合進步，可響

勝鼓。「豪勝」自購馬澳洲兩戰千二米全
勝，試好草閘配合同系「豪逸」上陣謀
功，吼冷門揀佢。

第四班、一六○○米（草地）。
「金龍」在港役服兩季首戰必有前

三名成績，證明本身跑新鮮感特佳，暑後
備戰工夫積極有爭勝水準，初出可即食。
「步步德」上季尾兩戰均有上名成績，狀
態開始漸入佳境，班利馬操好已有爭霸本
錢。「紅牡丹」開鑼日易廄初出爆冷贏千
四米，增程多二百米一樣適合性能發揮。
「津津樂道」上季尾重啟勝門後保持良好
狀態水準，依然有左右大局本錢。「富貴
榮華」操練配合得宜，試閘有勁，近況水
準不俗，隨時可搗亂大局。

第三班、一二○○米（泥地）。
「機緣再現」上季四戰此程一口氣

取三連冠，唯一落第係跑夜馬泥地，今次
操勇出戰強項可連珠炮發，馬膽在此。
「金友寶」兩勝谷草千二米姿態有餘未
盡，南非贏過一千米膠沙轉場有作為。
「勁優秀」開鑼日出爭草地千二米先求熱
身，開氣後冒勇即轉戰強項可謀功。「金
多多」轉入沈廄首戰草地直路賽得第六，
但末段追勢相當悅目，匆出棄草轉跑泥地
兼重戴眼罩，顯然是有圖謀。「海紅寶」

一月份同程贏馬後轉投入告廄，贏好泥閘
吼勝途決心省招牌。

第一班、一四○○米、廣東讓賽盃
（草地）。「壯思飛」上季煞科日

以副車身份與廄侶「喜蓮獎星」串Ｑ水準
高，今次單騎應戰可再重現真面目，捧盃
呼聲高唱入雲。「豪逸」八日前在特首盃
後追得第四走勢悅目，重遊千四贏馬途程
可亂大局。「隨心隨意」煞科戰於同程劣
勢下取得久違頭馬，操足再戰強項是滿肚
密圈。「聰敏不凡」跑此程勝出率奇高，
埋門試泥閘走勢及鋒而試，冷門要加入考
慮。「醒目名駒」同程四戰三次有獎金，
試好泥閘再報戰此程，打快攻有權上名。

第三班、一六○○米（草地）。
「駕喜」上季食回頭草重返文廄之

後，直落四場同程未逢敵手，最後一場更
刷新班際紀錄，招牌馬有權跨季再贏。
「加州再豫」近五戰同程全入前四，質高
馬今季定必可大放異彩，一於繼續追。
「實業風采」上季九月初出同程落到啡燈
衝贏，評分返回當時水平又可講惡。「醉
必勝」上季贏回一場仍不肯退役，七歲馬
有剩餘能力，屬冷門配腳對象。「瑰麗傳
奇」自購馬據聞身價不菲，今次久休落班
已有變數，留意臨場動態。

監場董事：葉澍、鮑晏明
跑 道：草地C、泥地
三Ｔ多寶：$12,927,649
六環彩多寶：$1,768,369
停賽騎師：史卓豐
下次停賽：巫顯東、莫雷拉
缺陣騎師：田泰安（赴南韓出賽）
生日練馬師：高伯新（9月12日）

